
2023ko Maiatza 

ASMO OROKORRA 

Aldaketarako giltza gara eta ilusiotik egingo dugu 
 

“Dena, dena aldatzen da....” Hori abesten dute Mercedes Sosa eta Ines 

Osinaga abeslariek, eta guk ere ilusiotik, aldaketan amesten dugu. Urteak 

daramatza gure hiriak impase egoera batean, eta jauzia emateko garaia 

dela deritzogu. 

5 ardatzetan laburbildu daitekeen aldaketan amesten dugu: 

XXI. mendeko udala nahi dugu, gobernatzeko eredu garden bat eta herritar 

orori irekia. Denon parte hartzea bultzatu eta bideratuko duen udala, denon 

herria denon artean egin eta erabakitzeko. 

 

Hondarrribia berde bat nahi dugu izanez eta izatez. Mugikortasun politika 

eta etxebizitza eredu jasangarriei garrantzi berezia ematen diena 

(mugikortasun gunea eta alokairu sozialak).  

 

Herritar guztiak berdinak izango diren herria nahi dugu, jazarpenik gabea 

eta denei irekia espazio guztietan, jaiak barne. 

 

Herri bizi bat nahi dugu eta bertan lan egiteko aukerekin. Turismo eredu 

jasangarri baten alde egiten duena eta bertako ondarea zainduko duena. 

 

Eta bukatzeko noski, Hondarribia euskaldun bat nahi dugu.  

Aldaketa posible da eta aldaketa hori zuk zeuk bideratu dezakezu. Herri 

honek aukera berriak merezi ditu, gobernatzeko eta egiteko modu berriak. 

Guk badugu horretarako ilusioa, determinazioa eta jakintza. 

 

Eraiki dezagun denon artean XXI. mendeko Hondarribia. Maite dugun 

herria. 

GURE TALDEA 
 

Hondarribiko Euskal Herria Bilduk 20 emakume eta gizonez osatutako lan 

taldea aurkezten du. Talde anitza, gaztea, profesionala eta 

esperientziaduna.  

Genero ikuspegia, adin tarte ezberdinak, auzo guztien presentzia, herri 

mugimenduekiko lotura eta hiriarekiko konpromezua biltzen duen taldea 

osatuko dugu. 

Gure helburua aldaketa bideratzea da, ilusiotik.  

PROIEKTU IZARRA 

Mugikortasunaren kudeaketa berde eta integrala 

 
HONDARRIBIAREN “ENBUTU” IZAERAKO KOMUNIKAZIO EGITURA 

INDARGUNE BILAKATZEKO BI PROPOSAMEN BERRITZAILE: 

MENDEBALDEKO MUGIKORTASUN GUNEA ETA AMUTALDEKO DISUASIO 

APARKALEKUA. HERRITARREN ETA TURISTEN MUGIKORTASUN BEHARRAK 

EZBERDIN KUDEATU BEHAR BAITIRA HONDARRIBIA FUNTZIONALA, 

EROSOA, BERDEA ETA SEGURUA IZATEKO. 
 

APARKALEKU BAT BAINO GEHIAGO BEHAR DUGU 

 

Hondarribia funtzionala, erosoa eta berdea izateko Mendebaldeko 

Mugikortasun Gunea behar dugu (Damarri-Biteri inguruan). Gune integrala: 

herriko bidegorri sare on batekin konektatuta; txirrinduentzako aparkaleku 

seguruarekin; Irun, Donostia eta Baionarekin autobusez azkar konektatua; 

herri mailako autobusarekin konektatua; behealdean aparkalekuekin 

(bizilagunentzat, Alde Zaharrekoentzat eta irekia); carpooling eta carsharing 

zerbitzuekin; eta on-line eskaerak jasotzeko puntuarekin. Integrala, osoa, 

eta hondarribiar guztiontzat. Aparkalekua, aldiz, Amutalden eraikiko dugu, 

herriko aparkalekuak herritarrentzat izateko eta turistek bertan 

aparkatzeko. Zerbitzuz hornitutako parking-a: txirrinda alokairua; autobus 

azkarreko zerbitzua; taxia, cargo taxia... 

 

PROPOSAMEN GEHIAGO JASANGARRITASUNERUNTZ 

 

✔ Bentako aparkalekua, Bentako aparkalekua doanik jarriko dugu 

herritarrentzat anbulatorio orduan. 

✔  Eskoletara, bidegorri sare jarraia eraikiko dugu. 

✔ Hondarribia – Hendaia itsasontzia MUGI sisteman barneratuko 

dugu eta gehigarri gehiago eskainiko ditugu (itsasontzia jasangarria 

izatea eta bizikletentzako gune segurua). 

✔  Auzoetan mugikortasun zerbitzuak garatuko ditugu: online 

erosketen gunea, bizikleten aparkaleku/gordeleku seguruak. 

✔ Bidasoko EH Bilduren Mugikortasun Mahaian sei lan lerro adostu 

ditugu:  

● San Miguel eta Mendelu auzoak bidegorri seguru eta 

oinezkoen bide berde batekin lotu. 

● Eskualdeko bizikleta elektrikoen zerbitzu publikoa sortu. 

● Bizikletentzako aparkaleku seguruen sarea eskaini.  

● Hondarribia Irungo Topo eta tren geltokiekin lotu, autobus 

zerbitzu eraginkor batekin.  

● Eskualdeko garraio publiko osoa saretu eta koordinatu.  

● Errepide azpiegitura berriak autobusaren erabilerarako 

lehenetsi. 

 
 

 
Infografiaren azalpena: 
Damarriko Mugikortasun Gunea. Konexio eta zerbitzu osoko espazioa: autobusa 
(Irun, Donostia, Baiona, autobus urbanoa); bidegorri sarera lotua; aparkaleku mota 
anitzekin eta on-line erosketak jasotzeko gunearekin. 

HERRITARRENTZAKO SEI EGITASMO ZEHATZ 

 

XXI. mendeko Udala helburu 

 

Gobernatzeko eredu ireki eta garden bat duen Udala sustatuko dugu, 

herritar guztiei irekia. Herritarrak entzun eta beraiekin batera kudeatuko 

dugu denon udala, herritarron udala. Horretarako beharrezko baliabide 

pertsonalak ezarriko ditugu eta batzorde hauek sortuko ditugu: 

mugikortasuna, ekonomia, turismoa, euskara, zaintza eta jai batzordea. 

 

Etxegintza, zaintza, eta energia arloen leihatila propioak sortuko ditugu 

herritarrenganako informazioa eta beharrak bertatik tramitatzeko. 

 

Memoria Historikoa lantzeko bekak sortuko ditugu eta Hondarribia Nafar 

Erresuma izan zela gogorarazten duten mezuak eta ekintzak aurrera 

eramango ditugu. 

 

 
 

 

Etxegintza eredu jasangarria eta soziala bultzatuko dugu 

 

EH Bilduk herriko gazteei herrian bizitzeko aukera emango diegu, etxegintza 

eredua ere Berdea, jasangarria izanik. 

 

Alde batetik Etxebizitza Parkea sortuz. Nola? 

✔ Etxe hutsak alokairu sozialera bideratzeko ekintzak martxan jarriko 

ditugu. 

✔ Zahartuta dauden etxebizitzak udalak birgaituko ditu eta baita 

alokairu sozialean jarriko ditugu. 

✔ Helduentzat irisgarriak ez diren etxebizitzak eta birgaitu ezin direnak 

(Alde Zaharrekoak bazela), gazteen eskura jarriko ditugu. Hau da, 

Alde Zaharra gaztetuko dugu, eta adineko pertsonak irisgarriak diren 

udal etxebizitzetan bizi ahalko dira.  

Bestalde, 2022an 127 Etxebizitza Turistikotan 781 plaza erregistratuta 

zeuden. Erdiguneko eta Alde Zaharreko auzoen heriotza dakartenak. 

Horregatik hauen moratoria bultzatuko dugu, eta herria eremu tentsionatu 

izendatuko dugu. 

 

Azkenik, etxebizitza eraikin berrietan, lehentasuna belaunaldi arteko 

etxebizitza komunitarioen proiektuek izango dute.  

 

 
 

 

Berdintasun Saila sortu eta berdintasun teknikaria kontratatuko dugu 

 

Azken urteetako gure eskaera nagusienetako bat errealitate bihurtuko 

dugu. Udalak behar duen Berdintasun Saila sortu eta alor honetan lan 

egingo duen teknikaria kontratuko ditugu. Berdintasunaren hiri izateko 

bidea zabalduko dugu. 

Proposamen zehatzak: 

✔ Anbizio haundiagoko Berdintasun Plana egingo dugu, Alardearen 

gaia txertatuz, arrakala ezberdinak (generoa, soldata, adina..) landuz 

eta herrian dugun aniztasuna ere kontutan hartuz. 

✔ 2023ko Alardeari dagokionez, bukatu berri den legealdi honetan, EH 

Bilduko lantalde Feministak landutako 1995eko Alardeko Juntaren 

Araudi berritik abiatuta, Udala eta herrian ditugun alardeko 

konpainia guztien artean (Jaizkibel barne beraz) Alardea publikoa, 

parekide eta bakarra izateko lehen oinarriak edota pausoak 

finkatuko ditugu.  

✔ Gorroto erasoak saihestuko ditugu: 

● Gorroto (edozein) erasoen aurkako protokoloa eratuko dugu. 

Erasoak salatzeko, ze erantzun eman behar den kolektiboekin 

adostuko dugu 

● Herriko aisialdi eta kirol elkarteetan bullying-a, jarrera 

homofoboak eta sexistak saihesteko planak egikaritzen 

lagunduko dugu. Hau da, planak sortzeko Udalak laguntza 

teknikoa eta ekonomikoa emango du. 

 

 
 

 

Zaintza integral eta komunitarioaren alde lan egingo dugu 

 

Zaintzen duen herria izan nahi dugu, hau da, haur, gazte, nerabe, heldu, 

zahar. Horretarako: 



 
 
 
 
 
Maite duzun Hondarribia 

9 
 

✔ Adinekoen Zaintza Diagnostiko osoa egingo dugu eta Plan 

Estrategikoa gauzatuko dugu, non zaintza behar ezberdinak jasotzen 

diren, zaintza publikoa, komunitarioa eta kolektiboa izan dadin, eta 

ez pribatua. Zaintza prebentiboa eta kontsultakoa lehenetsiz. 

✔ Hirugarren adinekoentzako bizitza aktiboa eskainiko dugu:  

● Kultur agendan herritar multzo honen beharrak irizpide bezala 

txertatu. 

● Dantzaldi programazio zehatza sortu hilean behin “Txikierdi eta 

Fantasio gogoan” edo antzeko lelo batekin 

● Behar dituzten tailerrak edota ikastaroak proposatzeko eta 

antolatzeko guneak eta bitartekoak eskainiko ditugu. 
 

✔ Zaintza espazioak sortuko ditugu: 

o Zainduak eta zaintzaileek elkar konpartitu dezaketen espazio 

publikoa sortu, alaia, eta naturarekin txertatua. 

o Txikientzako udal ludoteka. 

o Jolas parke “natural” bat eraiki (berria edo “ohikoa” 

ordezkatuz). Tirolinarekin, zuhaitzetan ibilbidearekin, egurra 

nagusi duena, etab. 

✔ Haurren zaintza: 

o Udalak haur zaintzaileen datu base bat osatzea (doako 

zerbitzu bat), guraso eta zaintzaileen arteko lan harremanak 

modu formalean burutu ahal izateko eta bi alderdientzako 

segurtasun guztiekin. 

o Gizonezkoek zaintzan parte hartu dezaten kanpaina eta 

dinamikak martxan jarri. 

o Zaintzan eman daitezkeen behar puntualetarako “adopziozko 

aiton-amonak, edota osaba-izeben” erregistro bat sortu, 

musutruk haurren zaintzan lagundu nahi duten pertsonen 

komunitatea sortzeko. Noski, zainketa espazio zaindu batean 

burutzeko eta segurtasun guztiekin.  

Lan egiteko herria izan nahi dugu, kalitatezko lanpostuekin 

 

Gure proposamenak: 

 

✔ Arrantza, egungo erronketara egokituko dugu: 

● Herrian arrainen kontserba prozesuak duen garrantzia ikusarazi eta 

zabalduko dugu, ondarea ekonomia iturri izan dadin. Antxoa eta 

atuna kontserbatzeko km0-ko fabrika sortuko dugu (turismo 

kulturala eta bertako komertzializazioa). 

● Ontziteria erregai alternatiboetara bideratzeko industria sortuko 

dugu. 

✔ Tokiko merkataritzaren alde gaude: “Hondarribian egina” marka sortuko 

dugu elkarren arteko lankidetza eta merkatu posizionamendua 

errazteko. 

✔ Hirugarren sektorearen lankidetza ere bultzatuko dugu. Gure 

proposamena merkatari, zerbitzu enpresa eta lojamendua eskaintzen 

duten eragileen artean topaketak egitea da, elkarren arteko sinergiak 

aztertu eta guztiak herriko ekonomiaren bultzatzaile izateko. Guztiok 

egiten dugula herria.  

✔ Bestalde, ekonomia guztietako ardatzak pertsonak dira eta pertsona 

falta, talentu falta, arazoa izaten ari da sektore askotan, ostalaritzan 

kasu. Gure herria, ostalaritzak duen pisua ikusita, arlo horretan ere 

eredugarri izateko lan egingo dugu langilego eta ostalarien eskutik, 

bataren eta bestearen beharrak uztartzeko, eta EH Bildurentzat 

garrantzitsuak diren lan baldintzak, euskararen presentzia nola landu 

adosteko. 

✔ Digitalizazioan, energia berriztagarrietan, energia kontsumoan eta 

kultura eremuetan arreta berezia jarri nahi genuke enplegu berriak 

sortze aldera. 

 

 

 
 

 

Euskararen erabilera berreskuratzeko tresnak 

 

✔ Euskara Batzordea sortuko dugu, talde irekia, herriko eragile ezberdinez 

osatua eta parte hartzean oinarrituta, elkarrekin, euskararen erabilera 

suspertzeko plana osatzeko. Plan horretan, EH Bildutik argi ikusten dugu 

herritarrei eta bisitatzen digutenei zuzendua ere egon behar dela. Hau 

da, bisitariak ere jabetu daitezen, herri euskaldun batean daudela.   

✔ Hori kudeatzeko, Euskara Saila eta bere normalizaziorako bulegoa 

indartuko dugu, hau da, langilegoa kontratuko dugu.  

✔ Hondarribia UEMA-n sartzea gauzatuko dugu, modu honetan 

Hondarribian euskaraz bizitzeko baldintzak sortzeko aholkularitza 

integrala jasoko genuke. Gure herrian euskararen erabilera onbidean 

jartzeko ezinbesteko aholkularitza zerbitzua. 

✔ Eta noski, euskal kultura ere indartuko dugu; hala nola: 

 

• Nerabeen kasuan adibidez, Olinpiada Txikiren sorrera 

ahalbideratuko dugu, non euskara eta pertsonen arteko harremanak 

errespetuan oinarritzen direla ulertaraziko zaien.  

• Euskal musika ardatz izango duen festibala antolatu. 

• Euskal dantza sustatzeko ekintza publikoak bultzatu (herrian eta 

eskoletan). 




